
Saya menyeru agar kita bersama-sama meningkatkan ketagwaan kita
kepada Allah SWT dengan melaksanakan segala perintah dan meninggalkan
segala larangan-Nya. Semoga kita semua diberikan kebahagiaan dan kejayaan di

dunia dan di akhirat.

Pada hari yang mulia ini, mimbar akan membicarakan khutbah bertajuk
“ANTARA TOLERANSI ISLAM DAN KEKELIRUAN AKIDAH”.

I Al- Mumtahanah :8.

Islam sememangnya agama yang toleran dan menanamkan sifat toleransi
pada umatnya. Umat Islam diperintahkan supaya berlaku adil, berbuat baik dan

menghormati hak setiap orang tanpa mengira agama dan bangsa.

Firman Allah SWT dalam Surah al-Mumtahanah ayat 8, yang telah dibacakan

di awal khutbah bermaksud:

“Allah tidak melarang kamu daripada berbuat baik dan berlaku adil terhadap
orang yang tidak memerangimu dalam urusan agama (kamu) dan tidak mengusir
kamu dari kampung halamanmu. Sesungguhnya Allah mengasihi orang-orang yang
berlaku adil.”

Sejarah Rasulullah SAW di Madinah juga membuktikan bahawa masyarakat

berbilang agama boleh hidup dalam suasana harmoni di bawah keadilan Islam.

Alangkah indahnya sekiranya toleransi ini dipandu oleh ajaran agama dan

diikat dengan garis panduan Islam yang syumul.

Namun, ia menjadi semakin membimbangkan apabila nilai toleransi yang
dituntut oleh Islam ini disalahgunakan oleh sesetengah pihak untuk mempromosi
ideologi tertentu seperti liberalisme dan pluralisme agama, sehingga mencetuskan
kekeliruan terhadap akidah umat Islam di Malaysia. Akhbar Harian Metro pada Mei
lalu melaporkan satu hasil kajian yang menunjukkan tahap kebimbangan yang tinggi
dalam kalangan umat Islam, berkaitan pengaruh fahaman liberalisme dan pluralisme

yang dilihat berpotensi menjejaskan akidah dan institusi agama Islam.

“Liberalisme” adalah suatu fenomena global yang meletakkan kebebasan
individu sebagai nilai tertinggi dalam kehidupan sehingga segala perkara diukur
berdasarkan kehendak dan pilihan peribadi. Akibatnya, ajaran agama tidak lagi
menjadi panduan utama dalam menentukan sesuatu perkara, bahkan ada yang 10
sanggup mengetepikan hukum-hakam agama atas nama kebebasan dan hak

individu.

Hal ini pada akhirnya melahirkan generasi Islam yang memperjuangkan
kebebasan sehingga menggadaikan agama sendiri. Contoh yang paling mudah
dapat dilihat apabila etika pemakaian menutup aurat yang ditekankan oleh Islam
dikatakan sebagai paksaan, kerana tafsiran akal yang meleset untuk memahami
maksud “tiada paksaan dalam agama”, merujuk kepada firman Allah SWT dalam | 44
Surah al-Bagarah ayat 256. Salah faham ini kemudiannya merebak atas nama
toleransi, lalu mendakwa bahawa manusia bebas untuk berpakaian walaupun
dengan mendedahkan aurat, kerana keimanan itu tidak dinilai pada sisi luaran

semata-mata menurut mereka.

Walhal, jika kita memahami tafsiran para ulama, ini bukanlah maksud sebenar
dari ayat suci al-Quran tersebut. Sebaliknya, ia perlu difahami dengan konteks ayat
yang tepat.

Firman Allah SWT dalam Surah al-Bagarah ayat 256:

“Tidak ada paksaan untuk memeluk agama (Islam) kerana sesungguhnya

12

telah nyata kebenarannya daripada kesesatan.”

Imam |bnu Kathir menjelaskan bahawa Islam ialah agama yang jelas lagi
nyata bukti kebenarannya sehingga tidak perlu untuk memaksa penganut agama | 13

lain untuk memeluk Islam.

Rentetan dari pemikiran dalah sm yang tidak dibendung ini pada akhirnya
melahirkan ideologi “Pluralisme Agama.” Masyarakat menyangka istilah ini sinonim
dengan Pluraliti, iaitu fakta yang menunjukkan wujudnya kepelbagaian dan berbilang
agama di Malaysia ini seperti Islam, Kristian, Hindu dan Buddha. Hakikatnya,

pendukung ideologi Pluralisme ini bukan dalah mengiktiraf kepelbagaian agama,

bahkan mendakwa bahawa semua agama itu dalah sama dan mengajak dalah 14
kebenaran. Apakah kesannya? Keyakinan akidah seseorang menjadi lumpuh
sehingga boleh membawa kepada murtad atas dakwaan semua agama dalah
sama, sedangkan Islam dalah satu-satunya agama yang benar dan diterima oleh
Allah SWT.
Firman Allah SWT dalam Surah Ali ‘Imran ayat 19:

“Sesungguhnya agama (yang benar dan diredhai) di sisi Allah ialah Islam.”

Ayat ini menjelaskan bahawa tiada satupun agama yang diterima oleh Allah
SWT melainkan agama Islam. Islam adalah agama yang mengikuti setiap ajaran
Nabi Muhammad SAW yang telah diwahyukan oleh Allah SWT. Maka sesiapa yang | 1g
mengiktiraf agama lain adalah sama dan setara dengan agama Islam, maka dia

telah melakukan bidaah yang tercela.

Hadis yang diriwayatkan daripada Aisyah Radiallahuanha, sabda Nabi SAW:

“Sesiapa yang mengadakan sesuatu perkara yang baharu dalam urusan
agama (bidaah) yang tiada padanya (asal dalam agama Islam) maka ia tertolak | 18
(batil).”

Dalam mempertahankan kesucian akidah umat Islam pada hari ini, Majlis Agama
Islam Selangor kekal berpegang teguh dengan Fatwa Selangor yang diwartakan
pada tahun 2014, bahawa pemikiran liberalisme dan pluralisme agama adalah
bercanggah dan menyeleweng daripada ajaran Islam. Malah, Mahkamah 19
Persekutuan pada 19 Jun 2025 telah mengekalkan keabsahan fatwa tersebut

terhadap individu yang berpegang kepada fahaman berkenaan.

Ketetapan fatwa ini bukanlah bertujuan untuk menyekat kebebasan berfikir,
sebaliknya ia berperanan penting dalam memelihara kesucian akidah kita daripada
dicemari oleh fahaman yang mengelirukan. Pemikiran liberalisme yang menuntut
hak kebebasan melampaui batasan syarak, serta pluralisme yang menyamaratakan 20
semua agama, hakikatnya adalah racun halus yang boleh meruntuhkan pasak

keimanan.

Inilah sebab mengapa pentingnya kita menekuni firman Allah SWT dalam

Surah al-Jathiyah ayat 18 yang bermaksud:

‘Kemudian Kami jadikan kamu (wahai Muhammad) mengikuti syariat (yang
lengkap) daripada hukum-hakam agama. Maka ikutilah (syariat itu) dan janganlah
kamu menuruti keinginan hawa nafsu orang yang tidak mengetahui (perkara yang

benar).”

Ingatlah juga bahawa toleransi beragama di Malaysia adalah meraikan kepelbagaian
kaum dan menghormati hak penganut lain, bukannya menggadaikan prinsip akidah
kita dengan menganggap semua agama adalah benar. Islam membenarkan
umatnya untuk bergaul mesra dengan penganut agama lain, namun melarang kita
untuk menganggap semua agama adalah sama, hanya untuk menjaga hati

penganut agama lain.

Mengakhiri khutbah pada hari ini, marilah kita menghayati beberapa

pengajaran yang boleh dijadikan pedoman dalam kehidupan seharian kita:

1. Umat Islam mestilah merujuk kepada al-Quran, al-Sunnah dan
panduan daripada para ulama dalam memahami agama agar tidak terkeliru dan
terpengaruh dengan dakyah liberalisme dan pluralisme.

2. Umat Islam mestilah meyakini bahawa Islam adalah satu-satunya
agama yang diterima dan diredhai oleh Allah SWT.

3. Umat Islam hendaklah mempunyai sikap toleransi dengan meraikan

kepelbagaian kaum dan agama tanpa perlu menggadaikan prinsip akidah Islam.

(Mereka berdoa dengan berkata), “Wahai Tuhan kami, janganlah Engkau
memesongkan hati kami sesudah Engkau memberikan petunjuk kepada kami dan
kurniakanlah limpah rahmat dari sisi-Mu kepada kami. Sesungguhnya Engkau jualah

Tuhan yang melimpah-limpah pemberian-Nya.”

(Surah Ali ‘Imran: 8).

2 Al-Ahzab: 56.

Ya Allah! Kukuhkanlah akidah umat Islam berteraskan pegangan Ahli Sunnah Wal
Jamaah yang berada di atas jalan Nabi Muhammad SAW dan para sahabat
Radiallahuamhum, seperti yang telah dirumuskan oleh Imam Abu Hasan al-Asya’ri
13

dan Imam Abu Mansur al-Maturidi, beramal dengan Mazhab Al-Syafi'e dan
menerima tiga mazhab yang lain, serta bertasawwuf dengan jalan Imam Junaid al-

Baghdadi dan Imam al-Ghazali..

Jauhkanlah kami daripada segala bentuk rasuah dan salah guna kuasa,
begitu juga kesesatan dan sifat ekstrim, serta lindungilah kami daripada fithah yang | 14

boleh menggugat kesatuan dan perpaduan umat Islam.

Ya Allah! Kurniakanlah keamanan dan kemakmuran kepada negara dan
negeri kami. Peliharalah kami daripada segala bentuk bala bencana, fitnah dan
musibah. Anugerahkanlah kepada kami para pemimpin yang berintegriti, tegas dan 15

berani menegakkan kebenaran berlandaskan syariat-Mu.

Ya Allah! Lindungilah umat Islam dan Masjid Al-Agsa di Palestin. Peliharalah
mereka daripada kezaliman dan kejahatan, serta kurniakanlah mereka ketabahan, 16

kekuatan, dan kemenangan.

